
Texnoloji keçidin innovativ layihələri
İqtisadiyyat Nazirliyinin tabeli-

yində Dördüncü Sənaye İnqilabının 
Təhlili və Koordinasiya Mərkəzi 
(�SİM) 202�-ci ilin yekunlarına dair 
mətbuat konfransı keçirib. �SİM-in 
icraçı direktoru Fariz &əfərov il ər-
zində qurumun sənaye müəssisələ-
rinin rəqəmsal transformasiyası, 
innovativ inkişafın təşviqi və insan 
resurslarının rəqəmsal bacarıqları-
nın inkişafı və digər istiqamətlərdə 
fəaliyyəti barədə məlumat verib.

Qeyd olunub ki, Sənaye �.0-a ke-
çidi nəzərdə tutan ³Rəqəmsal iqtisa-
diyyatın inkişafına dəstək´ proqramına 
start verilib. Proqrama müraciət edən 
müəssisələrin texnoloji hazırlıq səviyyə-
si beynəlxalq metodologiyalar əsasında 
qiymətləndirilir. Qiymətləndirmə nəti-
cələrinə uyğun olaraq  hər bir müəssisə-
nin spesifik ehtiyacları nəzərə alınmaqla 
texnoloji transformasiya üzrə fərdi yol 
xəritələri hazırlanır. Daha əvvəl proqra-
mın pilot mərhələsini uğurla başa vurmuş 
³METAK´, ³Azerfloat´ və ³STP *lobal 
Cable´ şirkətlərinin rəqəmsal transfor-
masiyasına dəstək göstərilib. Hazırda 
həmin müəssisələr onlar üçün hazırlan-
mış yol xəritəsini icra edirlər. Proqramın 
müəssisələrdə 5-8 faiz arasında EBİTDA 
artımı yaradacağı gözlənilir.

Sənaye �.0 transformasiyasının 
müəssisələrə mühəndis və əməliyyat 
xərclərinin optimallaşdırılması, məhsul-
darlığın artırılması, istehsal keyfiyyətinin 
əhəmiyyətli dərəcədə yaxşılaşdırılması 
və resurslardan daha səmərəli istifadə 
kimi mühüm üstünlüklər qazandırdığını 

diqqətə çatdıran F.Cəfərovun sözlərinə 
görə, 20�0-cu ilə qədər 60-dan çox yerli 
müəssisənin rəqəmsal və dayanıqlı trans-
formasiya prosesinə cəlb edilməsi hədəf-
lənir. 

Diqqətə çatdırılıb ki, ötən il rəqəm-
sal iqtisadiyyata keçidin dəstəklənməsi 
məqsədilə insan kapitalının inkişafı-
na yönəlmiş layihələr həyata keçirilib. 
202�-cü ildə başlayan ³�Sİ Akademiya-
sı´ çərçivəsində vətəndaşlarımız dünya-
nın ən böyük onlayn tədris platforması 
olan ³Coursera´da təlimlərdən ödənişsiz 
faydalanmaq imkanı əldə edib. Bu günə-
dək 60 mindən artıq Azərbaycan vətən-
daşı platformada süni intellekt, proqram-
laşdırma, data analitikası və digər müasir 
texnologiyalar üzrə bilik və bacarıqlarını 
artırıb. Vətəndaşlar ³Coursera´ onlayn 
təhsil platformasında 260 mindən çox 
təlimə müraciət ediblər. Təlimləri uğurla 
keçənlər 90 mindən çox beynəlxalq serti-
fikat alıblar.

³�Sİ Akademiyası´ çərçivəsində 
2025-ci ilin aprel ayından start götürən 
³Milli Proqram´ rəqəmsal bacarıqların 
artırılması, innovasiya yönümlü təfək-
kürün təşviqi və yeni texnologiyalara 
inteqrasiyanın sürətləndirilməsi, həm-
çinin iştirakçılara öz bilik və bacarıq-
larını inkişaf etdirmək üçün geniş im-
kanlar yaradıb. Azərbaycan vətəndaşları 
³Coursera´ platformasında yaşından və 
məşğulluq vəziyyətindən asılı olmaya-
raq dünyanın ��5-dən çox aparıcı uni-
versitet və texnologiya şirkətlərinin 1� 
mindən çox təliminə ödənişsiz çıxış əldə 
edib. Proqram ölkənin bütün regionları-
nı əhatə edir, 2026-cı ilin aprel ayınadək 
ümumilikdə �0 min vətəndaşın proq-
ramdan faydalanması nəzərdə tutulub. 
İstifadəçilərin əsas hissəsi 21-�0 yaş 
arasında olsa da, proqram müxtəlif yaş 
qruplarını əhatə edib. Belə ki, proqramın 
ən gənc iştirakçısı 8, ən yaşlı iştirakçısı 
isə 8� yaşındadır. Eyni zamanda, proq-

ram istifadəçilərinin 56  faizini qadınlar 
təşkil edir.

İnsan kapitalının inkişafı istiqamə-
tində həyata keçirilən digər mühüm 
təşəbbüs �SİM tərəfindən icra olunan 
təcrübə proqramlarıdır. gtən il 5 belə təc-
rübə proqramı çərçivəsində 500-dən artıq 
gənc rəqəmsal iqtisadiyyat, layihələrin 
idarəolunması, data analitikası, süni in-
tellekt və digər qabaqcıl texnoloji sahələr 
üzrə müxtəlif layihələrdə iş təcrübəsi qa-
zanıb. Proqram iştirakçıları əldə etdikləri 
praktiki bacarıqlar sayəsində əmək baza-
rında rəqabət qabiliyyətlərini artırıblar. 
�SİM insan resurslarının inkişafı sahə-
sində ötən il daha bir layihənin icrasına 
start verib. Dünya İqtisadi Forumu ilə 
əməkdaşlıq çərçivəsində həyata keçirilə-
cək ³Azərbaycan Bacarıqlar Akselerato-
ru´ layihəsi çərçivəsində ölkənin əmək 
bazarında mövcud bacarıq boşluqlarının 
aradan qaldırılması məqsədilə kompleks  
fəaliyyət planı hazırlanacaq. 

Bildirilib ki, bu ilin yanvar ayın-
da Davos Forumu çərçivəsində �SİM � 
müxtəlif panel sessiyasında təmsil olu-
nub. İlk dəfə forum çərçivəsində �SİM və 
SOCAR tərəfindən ³Texnoloji transfor-
masiya vasitəsilə enerji keçidinin sürət-
ləndirilməsi: Süni intellekt əsaslı sənaye´ 
mövzusunda birgə sessiya təşkil edilib, 
süni intellekt, sənaye �.0 transformasiya-
sı və enerji səmərəliliyi ilə bağlı müza-
kirələr aparılıb. İl ərzində �SİM rəqəmsal 
texnologiyaların iqtisadiyyatda tətbiqinin 
genişləndirilməsi, özəl sektorun rəqəmsal 
transformasiyasına dəstək və insan kapi-
talının gücləndirilməsi istiqamətində fəa-
liyyətini genişləndirəcək.

Azərbaycan–BƏƏ iqtisadi tərəfdaşlığının strateji hədəfləri

Azərbaycan ilə Birləşmiş Ərəb Əmirlikləri arasında iqtisadi əlaqələr son 
illər keyfiyyətcə yeni mərhələyə qədəm qoyub. Bu mərhələnin mühüm ha-
disələrindən biri BƏƏ-nin iqlim və ətraf mühit naziri Amna Al Dahakın rəh-
bərlik etdiyi nümayəndə heyətinin Bakıya səfəri oldu. Səfər çərçivəsində keçi-
rilən görüşlər və imzalanan sənədlər göstərdi ki, Bakı–Əbu-Dabi xətti strateji 
iqtisadi tərəfdaşlıq platforması üzərində inkişaf edir.

Səfərin əsas istiqamətlərindən biri Azər-
baycan–BƏƏ qida və kənd təsərrüfatı üzrə 
işgüzar dəyirmi masa oldu. Tədbirdə hər iki 
ölkənin aqrar və qida sənayesi sektorunu 
təmsil edən şirkətlər iştirak etdi, yeni bazar 
imkanları və birgə investisiya perspektivləri 
müzakirə olundu. Azərbaycan tərəfi xüsu-
silə kənd təsərrüfatı məhsullarının ixracının 
genişləndirilməsi, emal sənayesində əmək-
daşlıq və logistika imkanlarının artırılması 
məsələlərini önə çıxardı.

Bu çərçivədə Azərbaycanla BƏƏ arasın-
da heyvan sağlamlığı və qida təhlükəsizliyi 
sahəsində əməkdaşlıq haqqında Anlaşma 
Memorandumu imzalandı. Memorandum 
iki ölkə arasında baytarlıq nəzarəti, sertifi-
katlaşdırma mexanizmləri və qida təhlükə-

sizliyi standartlarının uyğunlaşdırılması 
baxımından mühüm hüquqi baza yaradır. 
Bu sənəd təkcə ticarət dövriyyəsini artırmaq 
üçün deyil, həm də ixrac edilən məhsulların 
keyfiyyət və təhlükəsizlik təminatının möh-
kəmləndirilməsi üçün strateji əhəmiyyət 
daşıyır.

İlk olaraq qeyd edək ki, 2025-ci ilin iyu-
lunda imzalanan və qüvvəyə minən Hərtərəfli 
İqtisadi Tərəfdaşlıq Sazişi �CEPA� ticarətin 
liberallaşdırılması və investisiya axınlarının 
diversifikasiyası üçün əsas katalizator ro-
lunu oynayır. Digər tərəfdən, Azərbaycan 
İnvestisiya Holdinqi və Abu-Dabi İnkişaf 
Holdinq Şirkəti tərəfindən yaradılan fond 
uzunmüddətli strateji layihələrin maliyyələş-
dirilməsinə xidmət edir. 2025-ci ilin sonunda 

azərbaycanlı mütəxəssislərin BƏƏ-nin əmək 
bazarında, xüsusilə yüksək texnologiyalar 
və xidmət sahələrində işlə təmin olunması 
istiqamətində yeni əməkdaşlıq platformaları 
qurulub.

Səfər çərçivəsində İqtisadiyyat Nazirli-
yində keçirilən görüş isə tərəfdaşlığın daha 
geniş mənzərəsini ortaya qoydu. *örüşdə 
Azərbaycan–BƏƏ əlaqələrinin strateji tərəf-
daşlığa əsaslandığı vurğulandı və əməkdaş-
lığın çoxşaxəli xarakter daşıdığı qeyd edildi. 
İqtisadi-ticari əlaqələrlə yanaşı, enerji, xüsu-
silə bərpaolunan enerji, nəqliyyat, logistika, 
kənd təsərrüfatı, mədəni və humanitar sahələr 
üzrə əməkdaşlığın inkişafından məmnunluq 
ifadə olundu. Bu, onu göstərir ki, tərəflər 
iqtisadi əlaqələri yalnız mal mübadiləsi çər-
çivəsində deyil, uzunmüddətli investisiya və 
texnologiya transferi müstəvisində qurmağa 
çalışırlar.

hmumiyyətlə, iki ölkə arasında ticarət 
dövriyyəsi son illərdə sürətlə artmaqdadır. 
202�-cü ildə BƏƏ ilə Azərbaycan arasında-
kı qeyri-neft ticarətinin həcmi 2,� milyard 
dollara çatıb ki, bu da əvvəlki illə müqayisə-
də �� faiz artım deməkdir. 2025-ci ilin ilk 9 
ayında ticarət dövriyyəsi 125,9 milyon dol-
ları keçərək ��,2 faiz artıb. Həmin ilin yan-
var–noyabr aylarında Azərbaycanın BƏƏ-yə 
qeyri-neft ixracı 2,1 dəfə artaraq 105,9 mil-
yon dollara yüksəlib. BƏƏ və Azərbaycan 
arasındakı qarşılıqlı investisiyaların ümumi 
həcmi isə hazırda 1 milyard dollara çatıb.

Azərbaycanın enerji gündəliyində bər-
paolunan enerji prioritet istiqamətə çevrilib. 
BƏƏ şirkətlərinin, xüsusilə Masdar kimi 
qurumların Azərbaycanda həyata keçirdiyi 
layihələr artıq praktik nəticələr verir. *ünəş 
və külək enerjisi sahəsində reallaşdırılan la-
yihələr Azərbaycanın enerji balansında ³yaşıl 
pay´ın artmasına xidmət edir.

Bu əməkdaşlıq yalnız istehsal güclərinin 
artırılması ilə məhdudlaşmır. *ələcək pers-
pektivdə ³yaşıl enerji koridoru´ ideyası çər-
çivəsində istehsal olunan elektrik enerjisinin 

ixracı da nəzərdə tutulur. Bu isə Azərbaycanı 
regional enerji habı statusundan ³yaşıl ener-
ji´ ixracatçısına doğru aparan strateji xəttin 
tərkib hissəsidir.

BƏƏ-nin �Masdar� şirkəti Azərbaycan-
da yaşıl enerji keçidinin əsas investorudur. 
2�0 MVt gücündə Qaradağ *ünəş Elektrik 
Stansiyasının ardınca, Biləsuvar və Neftça-
la günəş, həmçinin Abşeron-Qaradağ külək 
elektrik stansiyaları kimi yeni layihələr icra 
olunur. 

Azərbaycan üçün bu tərəfdaşlıq iqtisadiy-
yatın şaxələndirilməsi, qeyri-neft sektorunun 

gücləndirilməsi və ³yaşıl transformasiya´ 
strategiyasının sürətləndirilməsi baxımından 
mühüm əhəmiyyət daşıyır. BƏƏ üçün isə 
Azərbaycan regionda etibarlı tərəfdaş, enerji 
və logistika baxımından strateji körpü rolunu 
oynayır.

Beləliklə, Bakı–Əbu-Dabi xətti artıq dip-
lomatik münasibətlərin çərçivəsini aşaraq, 
iqtisadi gələcəyin birgə memarlığına doğru 
inamlı addımlar atır.

N u r l an  A B D A L O V  

Payızlıq əkinlər 
subsidiyalaşdırılır

Kənd Təsərrüfatı Nazirliyi yanında Aqrar Kre-
dit və İnkişaf Agentliyi (AKİA) 202�–2026-cı əkin 
ili üzrə subsidiya ödənişinin ilkin mərhələsinə start 
verib. 4urumun məlumatına görə, payızlıq əkin-
lər üzrə 21� min 61� fermerin kart hesablarına 
�� milyon 1�� min manat subsidiya köçürülüb. 
gdənişlər, təxminən, �91 min hektar əkin sahəsini 
əhatə edir.

Fermerlər kartlarına köçürülmüş vəsaitin 25 faizini 
nağd, �5 faizini isə qeyri-nağd qaydada istifadə edə bilər-
lər. Qeyri-nağd vəsaitlər mineral gübrə, pestisid, biohu-
mus, herbisid və toxumların alınmasına sərf oluna bilər. 
Fermerlər subsidiya vəsaitini meyvə bağlarında müasir 
suvarma sistemlərinin alınması və quraşdırılması məqsə-
dilə də istifadə edə bilərlər.

Hazırda Elektron Kənd Təsərrüfatı İnformasiya Siste-
mində bəyan edilmiş payızlıq əkinlər üzrə məlumatların 
və torpaq sənədlərinin yoxlanılması davam edir. Monito-
rinqləri başa çatan və tələb olunan sənədləri sistemə daxil 
edən fermerlərin ödənişləri mərhələli qaydada həyata ke-
çirilir.

Masallı Sənaye 
Məhəlləsinin yeni rezidenti

³Azmer Group´ MM&-yə İqtisadiyyat Nazirliyi-
nin tabeliyində İqtisadi Zonaların İnkişafı Agentliyi-
nin idarəçiliyində olan Masallı Sənaye Məhəlləsinin 
rezidenti statusu verilib. 4urum burada investisiya 
dəyəri 1,� milyon manat təşkil edən layihə çərçivəsin-
də aqrar sahədə istifadə olunan plastik taralar istehsal 
ediləcək.

Xatırladaq ki, Masallı Sənaye Məhəlləsi Azərbay-
can Respublikası Prezidentinin 2016-cı il 1� iyun tarixli 
sərəncamı ilə yaradılıb. Bunda məqsəd sənaye sahəsində 
fəaliyyət göstərən mikro, kiçik və orta sahibkarların fəa-
liyyətinin dəstəklənməsi, qeyri-neft sektorunun davamlı 
inkişafının təmin edilməsi, eləcə də əhalinin istehsal sahə-
sində məşğulluğunun artırılmasından ibarət olub. Sənaye 
məhəlləsi 10 hektar ərazini əhatə edir.

gtən müddətdə Masallı Sənaye Məhəlləsində 11 sa-
hibkarlıq subyektinə rezidentlik statusu verilib. Bunun da 
hesabına �00-ə yaxın daimi iş yeri yaradılıb.

bp BDU-da rəqəmsal kitabxana yaradıb
bp şirkəti Bakı Dövlət 8niversitetində (BD8) rəqəmsal şəkildə 

idarə olunan müasir kitabxananın yaradılmasını nəzərdə tutan sosial 
investisiya layihəsini uğurla başa çatdırıb. 

Bu münasibətlə dünən BDU-da 
təqdimat mərasimi keçirildi. Rəqəm-
sal kitabxananın istifadəyə verilməsinə 
həsr olunmuş mərasimi BDU-nun rek-
toru Elçin Babayev açaraq bp şirkətinin 
ölkəmizdə təhsilin inkişafına verdiyi 
töhfələri yüksək dəyərləndirdi. Rektor 
rəhbərlik etdiyi tədris müəssisəsi ilə bp 
arasında əməkdaşlıq çərçivəsində həyata 
keçirilmiş layihələrdən bəhs etdi. Onun 
sözlərinə görə, bp-nin maliyyə dəstəyi 
ilə yaradlmış yeni rəqəmsal kitabxana 
tələbələr və müəllim heyəti üçün geniş 
bilik bazasına məsafədən və birbaşa çıxış 
imkanı yaratmaqla BDU-da təhsil prose-
sini əhəmiyyətli dərəcədə gücləndirməyə 
kömək edəcək. 

Bildirildi ki, hazırda BDU-nun 
mövcud kitabxanasında, təxminən, 2,5 
milyon nadir kitab, əlyazma və tarixi 
sənədlər saxlanılır. <eni sistem müasir 
rəqəmsal arxivləşdirmə və inventar idarə 
etməsi təcrübələrini tətbiqi ilə bu dəyərli 
 kitabxana fondunun qorunması və sax-
lanmasının təkmilləşdirilməsinə kömək 
edəcək. 

bp-nin Azərbaycan, *ürcüstan və 
Türkiyə üzrə regional prezidenti Cio Kris-
tofoli Bakı Dövlət Universitetinin müasir, 
rəqəmsal imkanlarla təchiz olunmuş ki-
tabxana sisteminə keçidini dəstəkləmək-
dən qürur duyduğunu diqqətə çatdırdı. 
Biliklərə çıxışın uğurlu təhsil prosesinin 
əsasını təşkil etdiyini vurğulayan regio-
nal prezidentin sözlərinə görə, rəqəmsal 
kitabxana layihəsi tələbələr, müəllimlər 
və tədqiqatçılar üçün öyrənmə, innovasi-

ya və əməkdaşlıq baxımından yeni geniş 
platforma təmin edir: ³Hesab edirik ki, bu 
təşəbbüs bugünün tələblərinə fayda ver-
məklə yanaşı, eyni zamanda, universite-
tin əvəzolunmaz bilik fondunun gələcək 
nəsillər üçün qorunub saxlanılmasına da 
töhfə verir. Bu, həmçinin bp-nin Azər-
baycanda ali təhsilin və elmi tədqiqatların 
keyfiyyətinin artırılmasına verdiyi dəstə-
yi əks etdirir´.

Qeyd olunub ki, bp-nin Azərbaycanda 
təhsilin inkişafına və potensialın artırıl-
masına dəstək öhdəliyinin bir hissəsi olan 
bu təşəbbüs məlumatlara çıxışı və onların 
toplanmasını asanlaşdıracaq, eyni zaman-
da, istifadəçilərə məzmunu paylaşmaq, 
mürəkkəb axtarışlar yerinə yetirmək və 
tədqiqat məlumatlarını saxlamaq imkanı 
verəcək.

<eni təhsil layihəsi bütün kitabxa-
na fondunun elektron məlumat bazası 
vasitəsilə tam şəkildə idarə olunmasını 
təmin edən xüsusi proqram təminatının 
hazırlanması, kitablara izləmə çiplərinin 
tətbiqi, əl terminallarının və çiplə təchiz 
edilmiş materialların proqram platfor-
masına tam inteqrasiyası daxil olmaqla 
səmərəli inventar idarəetmə sistemi-
nin yaradılması, eləcə də yeni rəqəmsal 
 kitabxana sisteminin səmərəli fəaliyyəti 
üçün zəruri fiziki infrastrukturun quraş-
dırılması kimi mühüm sahələri əhatə edir. 

Layihənin ümumi dəyəri isə 805 min 
290 manat ���� min �00 ABŞ dolları� 
təşkil edir. Bu məbləğə isə proqram təmi-
natının hazırlanması, inventar idarəetmə 
sisteminin yaradılması, eləcə də bütün 

lazımi avadanlıq və infrastrukturun qu-
raşdırılması xərcləri daxildir.

Mərasimdə, həmçinin bp və Bakı 
Dövlət Universiteti arasında potensial 
birgə layihələr üçün çərçivə müəyyən 
edən əməkdaşlıq sazişi imzalandı. BDU-
nun rektoru rektoru Elçin Babayev və bp-
nin Azərbaycan, *ürcüstan və Türkiyə 
üzrə regional prezidenti Cio Kristofolinin 
imzaladıqları sazişin əsas məqsədi uni-
versitet ekosisteminin daha da gücləndi-
rilməsi və biliklərin artırılmasına dəstək 
verməklə uzunmüddətli akademik inkişaf 
və innovasiyalar üçün şəraitin yaradılma-
sıdır.

<eri gəlmişkən, bp şirkəti Azərbay-
canda �� ildir ki, neft və qazın kəşfiyya-
tı, işlənməsi və nəqli üzrə iri layihələrin 
əməliyyatçısıdır. Şirkət  bu layihələrin 
icrasını təhlükəsiz, səmərəli və etibarlı 
şəkildə həyata keçirir. gtən müdətdə bp 
öz tərəfdaşları ilə birlikdə ölkədə icraçısı 
olduğu layihələrə 89 milyard dollardan 
çox sərmayə qoyub. Qurum Azərbaycan-
da ən çox töhfə verə biləcəyinə inandığı 
sahələrə sərmayə yönəlməklə dayanıqlı 

inkişaf təşəbbüslərinə dəstək vermək öh-
dəliyi götürüb.

bp-nin ölkədə həyata keçirdiyi geniş 
sosial sərmayə fəaliyyətləri və bacarıq-
ların inkişaf etdirilməsi istiqamətindəki 
səyləri insanlara əhəmiyyətli faydalar 
gətirməklə, onların həyatını yaxşılaşdırıb 
və dəyişdirib. Şirkətin sosial sərmayələri 
yerli potensialın yaradılması, təhsil, ic-
maların inkişafı, yerli sahibkarlıq, ətraf 
mühit, idman potensialının artırılması, 
habelə ölkənin zəngin mədəni irsinin 
tədqiqi və təbliği kimi sahələrə yönəlib. 
Fəaliyyətə başladığı vaxtdan indiyədək 
bp özü və onun əməliyyatçısı olduğu 
birgə layihələrdəki tərəfdaşları adından 
ölkəmizdəki sosial sərmayə layihələrinə, 
ümumilikdə, 115 milyon ABŞ dolların-
dan çox vəsait xərcləyib. Hazırda bp-nin 
Azərbaycanda həyata keçirdiyi müxtəlif 
layihələrdə, təxminən, 2��� yerli vətən-
daş çalışır ki, bu da şirkətin ixtisaslı işçi 
heyətinin 90 faizindən çoxunu təşkil edir.

Vüqar BAYRAMOV,
Milli Məclisin İqtisadi siyasət, 
sənaye və sahibkarlıq 
komitəsinin üzvü

Azərbaycan ilə Birləşmiş Ərəb Əmir-
likləri arasında strateji münasibətlər möv-
cuddur və bu münasibətlərin davamlı 
inkişafı həm qarşılıqlı investisiya qoyuluş-
larına, həm də ticarət dövriyyəsinin artma-
sına müsbət təsir göstərir. Nəzərə alsaq ki, 
Birləşmiş Ərəb Əmirlikləri Azərbaycanda 
yaşıl enerjiyə ən çox investisiya yatıran 
ölkələrdən biridir, alternativ və bərpao-
lunan enerji sahəsində iki ölkə arasında 
uzunmüddətli əməkdaşlıq formalaşıb və bu 

əməkdaşlıq getdikcə daha da dərinləşir.
Strateji müstəvidə dövlətlər qarşı-

lıqlı şəkildə bir-birini dəstəkləyir. Rəsmi 
səfərlər, cənab Prezidentin Birləşmiş Ərəb 
Əmirliklərinə səfərləri zamanı aparılan 
müzakirələr və əldə edilən razılaşmalar iki 
ölkə arasında münasibətlərin daha da möh-
kəmlənməsinə xidmət edir.

Eyni zamanda, Birləşmiş Ərəb Əmir-
likləri Azərbaycan üçün qeyri-neft məhsul-
larının ixracı baxımından mühüm bazarlar-
dan birinə çevrilə bilər. Çünki qeyri-neft 
ixracında bazarların şaxələndirilməsi əsas 
prioritetlər sırasındadır. Şaxələndirmə ix-
racda məhsul çeşidinin genişlənməsinə, 
diversifikasiyanın güclənməsinə və Azər-
baycan məhsullarının yeni bazarlara çıxışı-
na şərait yaradır. Bu isə Azərbaycan biznesi 
üçün yeni imkanlar deməkdir.

Bu istiqamətdə Birləşmiş Ərəb Əmir-
likləri ilə əməkdaşlığın genişlənməsi Azər-
baycan üçün ixrac baxımından yeni pers-
pektivlər vəd edir. Bu, yalnız yaşıl enerji və 
digər strateji sahələrdə əməkdaşlığın dərin-
ləşməsi ilə məhdudlaşmır, eyni zamanda, iş 
adamları arasında əlaqələrin daha dinamik 
inkişafına təkan verir. Qarşılıqlı investisiya-
ların artması və ticarət dövriyyəsinin geniş-
lənməsi hər iki dövlətin bu əməkdaşlıqdan 
qarşılıqlı fayda əldə etməsi deməkdir.

